
Tal como indica no seu “Limiar”
o profesor Alexandre Rodriguez
Guerra, da Universidade de Vigo,
o presente traballo vén na esteira
doutras compilacions recentes que
indagan sobre a dimensién dia-
crénica ou histérica da lingua (e
non s6)!, apuntando & vitalidade
dos campos de estudo que foca o
titulo do libro se temos en conta o
volume da producion cientifica que
nese ambito se insire. O preparador
do volume, ademais de destacar a
excelencia, termo neste caso nada
protocolario, dos traballos inclui-
dos, realiza unha presentacién de
cada un dos contributos que apa-
recen organizados tematicamente

en cinco capitulos, recollendo as
referencias bibliograficas no aparta-
do final, “Bibliografia”, que pecha o
traballo. Xa da lectura deste prélogo
do editor, se desprende que se trata
dun volume denso e extenso, polo
que a seguir realizaremos un per-
curso que tente dar conta da riqueza
e variedade dos artigos incluidos na
publicacion.

No primeiro capitulo, titulado
“A variacion lingiiistica no espacio
e no tempo’, incluese o traballo
“Variacion lingiistica, dialectoloxia
e gramatica historica: algins pro-
blemas do cambio lingiiistico en
galego e portugués’, onde o profesor
X.L. Regueira comeza por abordar a

“crise” de disciplinas como a lingtiis-
tica histérica (ou a dialectoloxia), en
boa medida por teren alcanzado as
metas que se propuxeron, en bene-
ficio de campos coma o da socio-
lingiiistica, e atribue esta situacion
tanto 4s limitacions das suas fontes
como & concepcion do seu obxecto
de estudo, isto é, un entedemento
da lingua como ente independente
dos seus falantes. Tendo en consi-
deracion traballos anteriores seus
que (indirectamente) inciden sobre
eses ambitos, o profesor Regueira
ilustra estas consideracions revisan-
do algtns aspectos fonéticos onde
tradicionalmente se constata unha
situacion ben definida e diversa no
caso do galego fronte ao portugués,
como ¢ o caso das secuencias de vo-
gal+nasal, as vogais pretdnicas e o
sistema de sibilantes, e que, na rea-
lidade, de acordo cos datos que se
achegan, necesita mais dunha mati-
zacién, ao tempo que se poiflen en
causa nocions como “innovacién”
ou “conservadorismo” ou “falantes
representativos” que dificilmente
poden dar conta da complexidade
dos feitos lingiiisticos.

No mesmo capitulo, “A xeolin-
glifstica e o estudo da historia das
linguas”, de Xulio Sousa, centra o
seu interesse, como delata o titulo
da contribucién, nos puntos de en-
contro entre a lingiiistica histdrica
e a xeografia lingliistica, desde as
mesmas orixes de ambas as disci-

plinas, onde o interese dos dialec-
tologos polas variedades mais con-
servadoras ou residuais permitiria
encontrar as evidencias para en-
tendermos a evolucién das linguas
en causa. A importancia dos atlas
lingtiisticos (monodimensionais ou
pluridimensionais, histéricos ou
onomasticos) para a historia lin-
gliistica é outro dos aspectos abor-
dados, analizando diferentes tipos
de mapas (sincronicos, de varias
sincronias ou multidimensionais)
referentes ao dominio lingiistico
galego (mais non exclusivamen-
te) e a contribucion dos datos que
nos fornecen para o cofecemen-
to da historia das linguas. Pecha
o seu texto reflexionando sobre a
dimension do alcance, temporal e
xeografico, dos estudos xeolingiiis-
ticos, chamando a atencion sobre as
recentes abordaxes que, mediante a
aplicacién das técnicas que permi-
ten as actuais tecnoloxias, atenden
a amplisimos periodos temporais e
xeograficos.

No Capitulo II “Variacion fo-
nética, sintdctica e escriptoldxica’
intégrase “A dialectoloxia valega
na lingiiistica historica galega” de
Xosé-Henrique Costas Gonzalez.
Atende a dous trazos lingiiisticos
dos falares do val do rio Ellas, en
Extremadura, que poden deitar luz
sobre aspectos historicos e actuais
dalingua: un fénico, referente a exis-
tencia nestas falas dun “f6sil” como

o africado prepalatal sonoro [d3],
0 que virfa a confirmar a sda exis-
tencia no galego medieval, e outro
sintactico, a énclise do pronome ao
participio en formas verbais com-
postas e perifrasticas. Do primeiro,
rexistrado tamén nalguns falares
portugeses, indica que actulamen-
te aparece como aléfono, sen valor
distintivo, ainda que entre a xente
nova estd a ser substituido polo
correspondente fricativo. Canto ao
segundo, manifestando estas falas
un comportamento analogo ao do
casteldn no que se refire 4 coloca-
cién do pronome atono, chama a
atencion o profesor da Universidade
de Vigo sobre a énclise dos prono-
mes de P3 (o, a, 0s, as) co participio
integrante dunha perifrase verbal
ou dun tempo composto co auxiliar
haber (o que se interpretaria como
un comportamento anélogo ao que
se da coas outras formas non per-
soais do verbo integrando perifra-
ses), o que se verifica ademais de
xeito sistematico (fendmenos como
a negacion non inciden na procli-
se do clitico nestes casos), ocasio-
nalmente com redobro do clitico.
Apunta tamén o autor exemplos
de énclise ao participio en constru-
cidns perifrasticas no galego do sur
de Pontevedra (tamén existente en
asturiano e na fala portuguesa de
Ferreira de Alcintara), o que des-
cartarfa unha posible orixe castela

do fenémeno, como procura desta-
car Henrique Costas.

Pechan o capitulo os contri-
butos de Eduardo Moscoso Mato,
“O ditongo [-0j] e as suas varian-
tes na lingua medieval. Intento de
Caracterizaciéon dialectal, onde
contrasta a situaciéon descrita pola
dialectoloxia moderna desa secuen-
cia tautosilabica coas atestacidns
medievais procedentes dadocumen-
tacidn notarial recollida no TMILG,
e de Xulian Maure Rivas “Por que
unha escriptoloxia da lingua galega
hoxe?”. Este ultimo, partindo de
presupostos escriptoloxicos, estuda
a situacion das grafias <> e <lI>
en dous documentos medievais de
Baiona, dos séculos XIII (1274) e
XIV (1319), sen deixar de convo-
car outros manuscritos e opcions
graficas relacionadas para afirmar
que estas soluciéns graficas como
propias da escrita galega medieval.
Inclue mostras das referidas grafias
retiradas dos documentos, ainda
que non chegamos a identificar cla-
ramente a cal deles pertence cada
unha das atestacidns, punto este im-
portante ao tratarse de dous diplo-
mas separados por cincuenta anos;
tamén seria interesante cofecer se
esta opcion grafica alternaba con
outras nos documentos en causa
e en que contextos o facia. Repara
tamén Xulidn Maure nos digrafos
con <h> (<nh>, <lh>, <ch>) na
escrita medieval a partir de datos

retirados da stua tese de doutora-
mento, que explora documentacion
tudense do século XV, constantando
unha escasa presenza dos digrafos
(<nh> e <lh>) na documentacion.
Pecha o seu contributo con unha
reflexion escriptoloxica sobre of(s)
uso(s) actuais das variantes Galicia-
Galiza, que considera como “marca
de grupo” (p. 94).

O capitulo terceiro, subordina-
do ao titulo “A variaciéon morfoloxi-
ca’, dbrese co estudo “Diacronia e
diatopia. Achega 4 variaciéon mor-
foloxica do diminutivo galego’, de
Rosario Alvarez, unha consistente
aproximacion as formas con -ifi-,
particularmente 4 variante -cifi-.
Despois de indicar os diferentes
alomorfos do sufixo no galego oral
(que ocasionalmente a autora con-
trasta coa situacion do portugués e
o castelan), atende ao incremento de
<c, z> en galego e portugués, onde
a distribucién libre, a liberdade do
falante para a escolha da termina-
cion con ou sen incremento, ten
unha maior expresién, ainda que
cunha forte preferencia pola primei-
ra opcion. E de destacar, no contri-
buto da profesora da Universidade
de Santiago, o esforzo de presenta-
cién da complexa variacion diatd-
pica dos alomorfos indicados mais
arriba (ilustrada co mapa dos dimi-
nutivos de pau, pé e papel), que lle
permite apuntar a existencia dunha
continuidade no espazo galego-por-

tugués, no sentido de que “confor-
me avanzamos en direcciéon N son
menos os contextos, palabras, oca-
sions e falantes en que se comproba
-cifi-” (p. 105). Constata ainda que a
direcciéon do cambio vai no sentido
dunha extensién da variante con in-
cremento consonantico (v. esp. pp.
111-115), nunha orientacion en boa
medida compartida no espazo gale-
go-portugués, ainda que na actuali-
dade os usos lusos presentan carac-
terisitcas alleas ao contexto galego.
En “Notas sobre variacion lin-
glifstica dalgunhas formas verbais
de pretérito nas cantigas gaelgo-por-
tuguesas (aver, fazer, poer, querer)”,
Manuel Ferreiro chama a atencidn,
no referente as formas do tema de
pretérito do aver, sobre as varian-
tes sen consoante bilabial (ou-),
documentando  Unicamente no
cancioneiro profano as formas coa
reducién do ditongo (o-). Atende
tamén as diferentes formas de P1 do
pretérito de pder-poer (pus/puge/
puse), querer (quis/quige/quise) e
fazer (fiz/fige/fize), & sia cronoloxia
e presenza en diferentes textos me-
dievais, con especial atencion 4 lirica
trobadoresca, onde se prefire a va-
riante palatalizada de poer e querer;
non asi no caso de fazer, onde se
opta amplamente por fiz. O profesor
da Universidade da Corufa tamén
achega noticias sobre a variacion
analoga que poden presentar outros
verbos menos frecuentes, como

maer, prender ou aprender. Ainda
revisa as diferentes formas da P3
de Pretérito dos verbos xa aludidos,
con especial atencion as formas con
adicién de -o, constatando que estas
formas son as preferidas nos textos
en prosa galegos (fronte aos por-
tugueses), pero non na lirica, quer
profana quer relixiosa, onde a sta
presenza se pode vincular a motiva-
ciéns métricas.

A morfoloxia verbal tamén ¢ a
protagonista dos restantes artigos
integrados neste capitulo. Ramén
Marifo, en “Traxectoria historica
dos resultados galegos do sufixo
numero-persoal latino -TE (P5 do
imperativo)”, constata que na Idade
Media foi a amplamente maioritario
—de (ou -nde en vijnde) para a termi-
nacion da P5 do Imperativo; rexis-
tra como Unicos casos de perda de
-d- as formaa ataa (‘atade’) e leixaa
(‘leyxade’), ambas na Crénica Xeral
Galega (1295-1312), e sabey xa no
século XV no Tratado de Albeitaria.
Nos textos do Galego Medio verifi-
ca, pola contra, un predominio das
formas con sincope, destacando
dentro destas as que terminan en
ditongo decrecente, fronte a unha
variante —de minoritaria. Para o
galego contempordneo manexa
datos do ALGa, onde a terminacién
—de (collede) é amplamente maiori-
taria fronte a outras solucidns (collé/
collei/collende), explorando tamén
a informacién fornecida polos tra-

tados metalingtiisticos e os testemu-
fnos dos textos literarios do periodo.
Aquilino Santiago Alonso Nuilez,
pola sta banda, debruzase sobre
“A terminacion da P5 -ndes”, para a
que defende unha orixe polo cruza-
mento das variantes do MNP -des /
-is (acaba por postular a mesma ex-
plicacion para a desinencia -nde do
imperativo), fronte 4 hipdtese tradi-
cional que apunta 4 analoxia. O sur-
ximento do MNP -ndes do galego
actual, de acordo co autor, debe vin-
cularse 4 terminacion —ides, do se-
guinte xeito: “Cantaides debeu pro-
nunciarse cunha resonancia nasal
tan grande que se fixo evidente para
os falantes (cantaindes). A reducion
silabica de cantaindes xerou a forma
cantandes” (p.167). En apoio da sta
tese da xeracion dunha resonan-
cia nasal por ditongo, aduce como
testemufios do mesmo fendémeno,
entre outros, formas verbais do por-
tugués mifoto, termos como fento
(FILICTU) ou fanjdo (FASEOLU),
documentado no portugués de
Arcos de Valdevez, ou ainda observa
o mesmo fenémeno fonoldxico en
formas como cantein ou cantarein.
Ainda focando a morfoloxia
verbal, pero con un caracter ben
diferente, Francisco Ferndndez Rei,
en “Notas de morfoloxia verbal’,
elabora a stia contribucion 4 volta
do primeiro volume do Atlas
Lingiiistico Galego, dedicado 4 va-
riaciéon na morfoloxia do verbo, do

que o autor foi coordenador e prin-
cipal redactor. Contén o texto unha
suxestiva evocacion das circunstan-
cias en que se realizaron as recollas
realizadas na década de setenta para
o Atlas Lingiiistico Galego, asi como
alusions & confeccion artesanal dos
tres primeiros volumes do ALGa.
Presenta o contido do ALGa I en
forma dos diferentes tipos de mapas
que integran o volume, ilustrados
por aqueles que mostran a variaciéon
das formas verbais cantades, can-
tabades, collestes e fixestes. Analiza
ainda a codificacién da morfoloxia
verbal en diferentes propostas nor-
mativas 4 luz dos datos recollidos no
primeiro volume do Atlas.

O Capitulo IV, intitulado “A va-
riacion léxica’, recolle dous traballos
de teor ben diferente. O de Manuel
Gonzédlez, “A que responden os
nomes das plantas? Algunhas de-
nominacions da Centaurea cyanus”,
aborda algunhas denominacions da
planta nas linguas romanicas desde
unha metodoloxia motivacional,
isto ¢, asentada nas motivacions nas
que asenta a atribuciéon dun nome.
Explora, asi, as designacions ro-
manicas do aciano motivadas pola
cor, caracteristicas morfoldxicas,
hébitat, propiedades terapéuticas,
vinculadas a crenzas e supersticions
e 4 semellanza con outras plantas.
Entre estas formas apuntanse tamén
as galegas cardofuso ou azoutabu-
rros, ainda que se bota en falta unha

maior atencion ds designacions
en galego. Pola sia banda, Xavier
Varela, en “Pulpo e polbo. Voces
motivadoras dunha fugaz contro-
versia coas coordenadas diatdpica e
diacrénica como pano de fondo’, fai
un percurso polas formas contem-
poraneas e antigas da palabra, ao fio
da controversia aludida no titulo e
o conseguinte ditame da RAG, con-
siderando patrimonial s6 a segunda
das formas en causa (e sancionando
a primeira como non correcta no
seu diccionario). Establecendo un
paralelismo coas formas do nome
do pais (Galicia/Galiza), pon en
cuestion o rexeitamento da variante
pulpo. En funcién da distribucién
das variantes pola costa galega na
actualidade, corroborada pola xeo-
graffa das atestacions medievais e
mesmo dos (escasos) testemunos de
Epoca Moderna, que apuntan para
unha instalaciém setentrional da
variante pulpo fronte 4 meridional
polbo, o autor afirma a galeguida-
de da primeira das formas e que,
polo menos, debera ser considera-
da como unha variante aceptable
(ainda que non sexa a madis reco-
mendable) da palabra.

O quinto e derradeiro capitu-
lo da monografia, “A ecdética e a
dialectoloxia”, integra igulamente
dous estudos. O primeiro deles é o
traballo de Xosé Manuel Sanchez
Rei “A informacién dialectal nos
cancioneiros galegos oitocentistas:

a importancia de Pérez Ballesteros
e de Saco Arce’, cuxo alcance ¢é
ben maior do que anuncia o titulo,
unha vez que explora moi diferen-
tes dimensions destas compilacions
desde unha perspectiva lingiiistica.
Asi, ademais de explorar os tes-
temufios de fendémenos dialectais
como o seseo implosivo, as variantes
das terminaciéns -dn/-d, o plural
dos nomes en -n, o demostrativo
este/iste, os alomorfos do MNP da
P5 dos verbos, as terminacidéns —
eches/-iches para a P2 do Pretérito
ou as formas do adverbio aqui/
aiqui/eiqui, o autor aborda outras
dimensions das recollas de Pérez
Ballesteros e Saco Arce: analiza o
relevancia dos cancioneiros como
fonte da lingua da época, o seu valor
como testemufno de determinados
fendmenos lingtisticos (vitalidade
e usos do futuro de subxuntivo, pe-
netracidon dos castelanismos léxicos,
etc.) ou as consideraciéns de ca-
racter lingiistico realizadas polos
compiladores sobre os materiais
recollidos, que nos permiten cons-
tatar toda unha serie de fenémenos
fonéticos, morfoloxicos e 1éxicos da
lingua da altura.

Pecha o volume “A Crdnica
dos ministros gerais da Ordem dos
Fraires Menores (BN 94 IL) e o seu
antigrafo galego”, de José Antonio
Souto Cabo, centrado no estudo
da tradicion manuscrita da obra,
desde o orixinal latino de Arnaud

de Sarrant ata o texto portugués,
editado por José Joaquim Nunes.
Ademais de confirmar a data de
preparacion do manuscrito (1470)
e a orixe portugesa do copista, en
funcién de certos trazos de caracter
lingtiistico do texto (terminacidns
verbais udo/ido, MNP da P5 verbal
con ou sen sincope de d, termina-
cions nominais -am, -om, -Go),
posta en causa polo editor, aborda
a presenza de elementos de orixe
castela e galega, sobre os que tamén
chamara a atencién José Joaquim
Nunes, que, na sua opinion, in-
forman sobre os antecedentes da
version portuguesa: terfa esta como
predecesor non inmediato un texto
en castelan, pois a Crénica dos
Fraires Menores se teria elaborado a
partir dun manuscrito con orixe na
Coruna en 1465 (este si preparado
a partir dunha versién en romance
central), o que explicaria os gale-
guismos da obra. De ai que Souto
Cabo conclua a sua contribucion
con estas palabras: “O panorama
literario galego da segunda metade
do s. XV recupera na CFMenores
um testemunho perdido que nos
permite atenuar, assim, o significa-
do do adjetivo ‘exiguo’ que o carac-
teriza” (p. 293).

Non queremos finalizar esta
aproximacion, que xa vai longa a
pesar de s6 temos feito breve refe-
rencia ao contido de cada un dos
estudos incluidos, sen detacar,



entre outros moitos valores da pu-
blicacion preparada por Alexandre
Rodriguez Guerra, que resulta ilu-
minador sobre multiplos aspectos
da lingua, nomeadamente na sua
dimensiéon histdrica, desde pers-
pectivas e disciplinas diversas, o
que o torna un volume de particu-
lar interesse para aqueles que nos
interesamos polo estado da lingua

nos tempos pretéritos. Tampouco
queremos deixar de rexistrar, se non
se evidencidou o suficiente nas lifias
anteriores, que o portugués é con-
vocado (cando non é protagonista)
a cada paso, contribuindo a miudo
para esclarecer esclarecer, explicar
ou afortalar os aspectos lingiiisticos
estudados en cada artigo.

[recebido em 11 de outubro de 2018 e aceite para publica¢do em 29 de no-

vembro de 2018]



